
Монгол Улсын Их Хурлын 2021 оны намрын ээлжит чуулганы
Төсвийн байнгын хорооны 

12 дугаар сарын 24-ний өдөр /Баасан гараг/-ийн 
хуралдааны товч тэмдэглэл

Төсвийн байнгын хорооны дарга Ч.Хүрэлбаатар ирц, хэлэлцэх асуудлын дарааллыг танилцуулж, хуралдааныг даргалав.
Хуралдаанд ирвэл зохих 19 гишүүнээс 10 гишүүн хүрэлцэн ирж, 52.6 хувийн ирцтэйгээр хуралдаан 9 цаг 26 минутад Төрийн ордны “Их эзэн Чингис хаан” танхимд эхлэв.

Чөлөөтэй: Ц.Анандбазар, Ц.Даваасүрэн, Л.Мөнхбаатар, Д.Өнөрболор, Ц.Сандаг-Очир, Г.Тэмүүлэн.
Нэг.Гаалийн тариф, гаалийн татварын тухай хуульд нэмэлт, өөрчлөлт оруулах тухай хуулийн төсөл /Засгийн газар 2021.10.01-ний өдөр өргөн мэдүүлсэн, эцсийн хэлэлцүүлэг/
Хэлэлцэж буй асуудалтай холбогдуулан Зам, тээврийн хөгжлийн дэд сайд Ж.Бат-Эрдэнэ, Зам, тээврийн хөгжлийн яамны Иргэний нисэхийн бодлогын хэрэгжилтийг зохицуулах газрын дарга Ч.Мөнхтуяа, Иргэний нисэхийн ерөнхий газрын дарга С.Мөнхнасан, мөн газрын дэд дарга Б.Алтанцом, Агаарын бодлого, зохицуулалтын газрын дарга Г.Батбаяр нар оролцов.
Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Б.Баярсайхан, Байнгын хорооны асуудал хариуцсан хэлтсийн Төсвийн байнгын хороо хариуцсан референт Г.Нарантуяа нар байлцав.

Төслийг эцсийн хэлэлцүүлэгт бэлтгэсэн талаар Байнгын хорооны дарга Ч.Хүрэлбаатар танилцуулав. 

Төслийн эцсийн хэлэлцүүлэгтэй холбогдуулан Улсын Их Хурлын гишүүдээс асуулт, санал гараагүй болно. 
Байнгын хорооноос гарах танилцуулгыг Улсын Их Хурлын гишүүн Ш.Раднаасэд Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 9 цаг 29 минутад хэлэлцэж дуусав.

Хоёр.Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төсөл /Засгийн газар 2021.10.01-ний өдөр өргөн мэдүүлсэн, эцсийн хэлэлцүүлэг/
Хэлэлцэж буй асуудалтай холбогдуулан Зам, тээврийн хөгжлийн дэд сайд Ж.Бат-Эрдэнэ, Зам, тээврийн хөгжлийн яамны Иргэний нисэхийн бодлогын хэрэгжилтийг зохицуулах газрын дарга Ч.Мөнхтуяа, Иргэний нисэхийн ерөнхий газрын дарга С.Мөнхнасан, мөн газрын дэд дарга Б.Алтанцом, Агаарын бодлого, зохицуулалтын газрын дарга Г.Батбаяр нар оролцов.
Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Б.Баярсайхан, Байнгын хорооны асуудал хариуцсан хэлтсийн Төсвийн байнгын хороо хариуцсан референт Г.Нарантуяа нар байлцав.

Төслийг эцсийн хэлэлцүүлэгт бэлтгэсэн талаар Байнгын хорооны дарга Ч.Хүрэлбаатар танилцуулав. 

Төслийн эцсийн хэлэлцүүлэгтэй холбогдуулан Улсын Их Хурлын гишүүдээс асуулт, санал гараагүй болно. 

Байнгын хорооноос гарах танилцуулгыг Улсын Их Хурлын гишүүн Ж.Батсуурь Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 9 цаг 30 минутад хэлэлцэж дуусав.


Байнгын хорооны хуралдаанаар 2 асуудал хэлэлцэв.
Хуралдаан 04 минут үргэлжилж, 19 гишүүнээс 13 гишүүн хүрэлцэн ирж, 68.4 хувийн ирцтэйгээр 9 цаг 30 минутад өндөрлөв.

Тэмдэглэлтэй танилцсан:

ТӨСВИЙН БАЙНГЫН


ХОРООНЫ ДАРГА                                                              Ч.ХҮРЭЛБААТАР

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ


                  Д.УЯНГА
МОНГОЛ УЛСЫН ИХ ХУРЛЫН 2021 ОНЫ НАМРЫН ЭЭЛЖИТ ЧУУЛГАНЫ
ТӨСВИЙН БАЙНГЫН ХОРООНЫ 

12 ДУГААР САРЫН 24-НИЙ ӨДӨР /БААСАН ГАРАГ/-ИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Ч.Хүрэлбаатар: Байнгын хорооны гишүүдийн энэ өглөөний амар амгаланг айлтгая. Байнгын хорооны хуралдаанд оролцож байгаа гишүүдийг ирцийн байдлыг танилцуулна. Амартүвшин гишүүн, Баделхан гишүүн, Ганбаатар гишүүн, Одонтуяа гишүүн, Пүрэвдорж гишүүн, Батжаргал гишүүн, Раднаасэд гишүүн, Тогтохсүрэн гишүүн, Хүрэлбаатар гишүүн гэсэн 10 гишүүн өнөөдрийн хуралдаанд хүрэлцэн ирж, ирц бүрдсэн байна. Ирц 52,6 хувьд хүрсэн тул өнөөдрийн Төсвийн байнгын хорооны хуралдааныг нээснийг мэдэгдье. 
Өнөөдөр 2 асуудал бараг үндсэндээ 1 асуудалдаа. 2 асуудалтай. Гаалийн тариф эхний асуудал Гаалийн тариф, гаалийн татварын тухай хуульд нэмэлт, өөрчлөлт оруулах тухай хуулийн төсөл. Засгийн газрын 2021.10.01-ний өдөр өргөн мэдүүлсэн, эцсийн хэлэлцүүлэг хийнэ. 2 дугаарт Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төсөл, Засгийн газрын 2021 оны 10 дугаар сарын 01-ний өдөр өргөн мэдүүлсэн, эцсийн хэлэлцүүлэг хийнэ.
Хэлэлцэх асуудалдаа оръё. Ажлын хэсгийг танилцуулъя. Жамбалсүрэнгийн Бат-Эрдэнэ Зам, тээвэр хөгжлийн дэд сайд, Чимэддоржийн Мөнхтуяа Зам, тээврийн хөгжлийн яамны Иргэний нисэхийн бодлогын хэрэгжилтийг зохицуулах газрын дарга, Содномрэнцэнгийн Мөнхнасан Иргэний нисэхийн ерөнхий газрын дарга, Балдандоржийн Алтанцом Иргэний нисэхийн ерөнхий газрын дэд дарга, Гүррагчаагийн Батбаяр Иргэний нисэхийн Агаарын тээврийн бодлого, зохицуулалтын газрын дарга. Сайддаа хэлээрэй. Энэ юун дээр, Байнгын хороон дээр сайд байх хэрэгтэй шүү. 
Нэг.Эхний асуудал Гаалийн тариф, гаалийн тарифын тухай хуульд нэмэлт, өөрчлөлт оруулах тухай хуулийн төслийн эцсийн хэлэлцүүлгийг хэлэлцэж эхэлье. 

Нэгдсэн хуралдааны анхны хэлэлцүүлгээр олонхын дэмжлэг авсан саналыг тогтоолын төсөлд нэмж тусган, эцсийн хэлэлцүүлэгт бэлтгэсэн төсөл болон хуулийн төслийг эцсийн хэлэлцүүлэгт бэлтгэсэн тухай танилцуулгыг та бүхэнд тараасан болно. Ингээд шигтгээд оруулсан байгаа. 
Эцсийн хэлэлцүүлэгт бэлтгэсэн төсөлтэй холбогдуулан асуулт асуух гишүүд байна уу? Алга. 

Хуулийн төслийн эцсийн хэлэлцүүлэгт бэлтгэсэн талаар Байнгын хорооноос гарах танилцуулгыг Улсын Их Хурлын гишүүн Батжаргал гишүүн дуусгачих. Раднаасэд гишүүн уншъя. Раднаасэд гишүүн нэгдсэн хуралдаанд танилцуулъя. Хуулийн төслийн эцсийн хэлэлцүүлгийг хэлэлцэж дууслаа. 
Хоёр.Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслийн эцсийн хэлэлцүүлгийг хэлэлцэж эхэлье. 
Ажлын хэсэг бол хэвээрээ. Материалыг бол тараасан байгаа. Эцсийн хэлэлцүүлэгт бэлтгэсэн төсөлтэй холбогдуулан асуулт асуух гишүүд байна уу? Алга. 
Хуулийн төслийг эцсийн хэлэлцүүлэгт бэлтгэсэн талаар Байнгын хорооноос гарах танилцуулгыг санал, дүгнэлтийг Улсын Их Хурлын гишүүн Батсуурь танилцуулна. Хуулийн төслийн эцсийн хэлэлцүүлгийг хийж дууслаа. 

Байнгын хорооны хуралдаанаар хэлэлцэх асуудал дууссан тул хуралдаан хаасныг мэдэгдье. Хуралд цагтаа хүрэлцэж ирсэн ёс зүйтэй гишүүдэд талархлаа. 

ДУУНЫ БИЧЛЭГЭЭС ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ БУУЛГАЖ,
ХЯНАСАН: ШИНЖЭЭЧ

                                                  Д.УЯНГА

